
NUUSKRUMMELS                 15 September 2022 
 

 

 

 

 

 

 

 

 

Blom waar jy geplant is.  Dit was die tema van vanjaar se Meisies Agter God (MAG) funksie, wat deur 

ons jeug gereël en aangebied word. 

Die gaste het Saterdag vroeg al opgedaag, opgewonde oor die oggend wat voorlê. Violla 

Nieuwenhuizen, Stephanie Mans en Anneli Theron was die gassprekers vir die oggend en elkeen het 

‘n besonderse boodskap gegee vir jonk en oud.  

Die tafels het pragtig gelyk met al die blomme wat in oorvloed geskenk is. Die jeug het gesorg vir 

heerlike soet- en sout smulhappies wat hul vir die gaste bedien het. Baie dankie vir elkeen wat tot 

die oggend bygedra het. 

 

 

VREUGDE VOEDSELFEES 
Die Vreugde Voedselfees was weereens ‘n groot sukses, danksy elkeen se hulp en bydra. Hier is ‘n paar 

foto’s van die dag. Besoek gerus ons Facebook-blad vir meer foto’s en nuus. 

Ds. Petrie lê die tuig neer na 32 jaar 

Ds. Petrie de Villiers het na 32 jaar in bediening, besluit om die tuig neer te lê. Hy was die laaste 27 jaar die leraar 

van NGK Lourensrivier-Strand. 

Die amptelike aftree datum is Maandag 31 Oktober. Ds. Petrie sal egter voorgaan met sy normale bediening tot ‘n 

nuwe leraar, volgens beplanning, in Januarie 2023 ontvang en bevestig word. 

Die kerkorde van die NG Kerk gee baie duidelike riglyne aan vir die beroeping van ‘n nuwe leraar en die kerkraad is 

reeds besig (onder toesig van die Ringskommissie) om dit noukeurig te volg sodat daar aan al die vereistes voldoen 

word. Vir hierdie proses is die dienste bekom van mnr. André Westraat (Bedryfsielkundige) om die kerkraad met 

kundige advies te bedien.  

Die kerkraad het reeds moeite gedoen met sinvolle beplanningsessies. 

Mnr. Westraat sal die kerkraad ook lei tydens die onderhoude met kandidate wat die kortlys gehaal het. 

Tydslyn: 

Die advertensie is  reeds in die amptelike kerkblad, die Kerkbode, gepubliseer en is op die kerk se webtuiste beskikbaar. 

Aansoeke sluit 30 September. (Die advertensie: Daar is ‘n link/barcode in die advertensie waarop voornemende 

aansoekers moet klik/skandeer, dit sal die aansoekvorm met vrae oop maak wat dan aanlyn voltooi moet word. Slegs 

aansoeke wat aanlyn gedoen word, sal aanvaar word).  

Gedurende Oktober sal deur die groslys van name gewerk word om ‘n kortlys van kandidate op te stel en onderhoude 

te voer.  

31 Oktober – Ds. Petrie ontvang sy akte van emeritaat en ‘n nuwe leraar sal dan beroep word.  

Kennis van die beroep sal vir twee Sondae in November afgekondig word waarna bekend gemaak sal word of die 

leraar wat beroep is, dit aanvaar, al dan nie. Diensaanvaarding is Januarie 2023. 

Ons vra u voorbidding vir hierdie baie belangrike proses en ook vir die kerkraad wat daarmee handel. Bid ook dat die 

Here die regte leraar na die gemeente sal stuur. 

 

 

 

 

 

 

 

NUUSBROKKIES 

• Die voormalige skriba, Jackie Strauss en haar man Leon, het onlangs Namibië toe verhuis. 

Ons wens hulle net die beste toe vir die nuwe tydperk in hul lewe. 

• Kantoorure is aangepas vir die publiek.  

Maandae 09:00 – 14:00 

Dinsdae – Donderdae 08:00 – 14:00 

Vrydae : 08:00 – 13:00 

VOORBIDDING 
 

• Ds. Petrie vir sy Sondagboodskap. 
• Tannie Anna se man, Christie van der Merwe, is in die hospitaal. 
• Ds. Petrie, die kerkraad en almal betrokke met die leraars vakature. 
• Ons bid vir die matrieks wat met die rekordeksamen besig is, asook elke leerder en student wat 

besig is met toetse, eksamens. 

DANKOFFERS / BYDRAES Jy kan ook jou dankoffer en bydraes vir die gemeente 
deur die ZAPPER selfoon toepassing gee.  

Vir meer inligting of navrae: Charlene @ 021 853 5991 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

As jy gereelde inligting van André en Anna-Marie Thiart van die Makwe 

uitreik in Mosambiek wil ontvang, stoor die volgende nommer op jou selfoon 

en stuur dan ‘n WhatsApp na Anna-Marie en vra dat sy jou op die 

“broadcast” groep kan voeg. +258 84 228 9038 

 

TEGNIKUS BENODIG – Helderberg 
 

• CCTV ondervinding (IP Kameras ens) 

• “Access control” 

• Kennis van alarms / elektriese heining sal voordelig wees 

• Eie vervoer 

• Geldige rybewys 

 

Stuur asb u CV na madeleine@camlivevision.co.za 

Lourensrivier Gemeente 
ABSA (Strand) Takkode:  334-312 

Reknr.  420 580 231 
Betalingsbewys asb. 

aan: fin@lourensrivier.co.za 

 

DEBIETORDERS  - MAANDELIKSE BYDRAES  

 

Lidmate wat voorheen ‘n debietordervorm by die kerkkantoor geteken het vir maandelikse 
bydraes, moet asb. op die volgende let: 
 

 Die finansiële instansie wat die debietorders hanteer het, het hulle dienste gestaak.  

 Bydraes word dus nie meer verhaal nie. 
  

Bydraes kan wel op ander manier gegee word: 

• Aftrekorders (Reëling met bank) 

• EFT 

• Zapper 

• Koevertjies/ Kontant 

mailto:madeleine@camlivevision.co.za

Vakansie- en Kerklike Feesdae en Biddae – 2022 
24 September Erfenisdag 
02 Oktober  Biddag vir Bejaardes 
02 Oktober  Biddag vir die bediening aan die Jode 

(Sondag voor die Groot versoendag) 
16 Oktober  Biddag vir Gesondheidsdienste 
30 Oktober  Hervormingsfees 
13 November Biddag vir Beskermingsdienste 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 
 
 
 
 
 
 
 
 

 CRAFTY LADIES  
Pragtige geskenkies  

beskikbaar in kerkkantoor se woekerhoekie 
Die Crafty Ladies brei, hekel en maak die mooiste 

geskenke met stukkies lap. 
  

Daar is gebreide winterkouse, 
wasgoedpennetjies-sakke, truie, kombersies, 

handskoene, pennesakke, wasgoedsakke, 
mussies...’n pragtige geskenk vir iemand 

spesiaal. 
 

As enige van die volgende in ‘n kas gebêre is, of 
net rondlê, skenk dit gerus: 

Wol. Linte. Waslappe. Knope. Felt. Materiaal. 
Gebreide blokke van komberse   

(30 steke, dubbel breiwol, nr 4 pen)   

Skenkings kan by die kerkkantoor afgegee word. 
Dames wat sou belangstel om speelgoed te 
maak, kan die kerkkantoor kontak vir meer 

inligting. (021) 8535991 

Dagboek vir die week 
 

 

Sondag 18 September 
09:00 Diens 

09:00 Kinderkerk 
17:30 Lifeline Jeug 

  
Dinsdag 20 September 

Veritas kursus 
  

Woensdag 21 September 
08:00 Senior Manne in kerk 

09:00 Bidgroep 
  

Donderdag 22 September 
09:00 Gebedskursus 

  
Vrydag 23 September 

05:30 Sakemanne 
05:30 Mannegroep in Konsistorie.  

 
Sondag 25 September 

09:00 Erediens 
09:00 Kinderkerk 

17:30 Lifeline Jeug 

POSKAARTE UIT PARYS 

As jy een ding op ’n poskaart vir jou geliefde wil skryf, wat sal dit wees? Met Parys as die agtergrond en Franse 

chansons as die kwas, skilder mezzo-sopraan Jacobi de Villiers saam met Olga (klavier) en Babette (trekklavier), ’n 

meesleurende kunswerk. Frans en Afrikaans trou en skep drie liefdesverhale geskryf deur Jani Greeff, wat raak, 

roer en herinner aan hoe regte mense liefhet. 

Met die stemme van Frieda van den Heever en wyle Margot Luyt en Leon Kruger. Verwag musiek van Edith Piaf, 

Frida Boccara en Kurt Weill.  

 
DATUM: 25 September 2022 
TYD:  16:00 
PLEK:  NG Moedergemeente Somerset-Wes, Andries Pretoriusstraat 77 
KOSTE:  R150 
 
Besprekings by kerkkantoor. 
Betaling by die deure. 
021 853 1787 

ngsomerset@mweg.co.za 

 

 

  

mailto:ngsomerset@mweg.co.za

HELDER FEST 

Jou plaaslike Kunstefees 

NG Helderberg Gemeente bied aan ‘n Kunstefees met plaaslike talent. 

23-25 September 

Firmountweg 82 Somerset-Wes 

Volledige program op www.nghelder.co.za 

Kaartjies kan gekoop word by Quicket, www.quicket.co.za 

 

STRAND DIENSSENTRUM 

 ACVV DE VILLIERSSTRAAT 30 

BRAAIBORD R55 per ete!!! 

WORS, HOENDER SOSATIES, AARTAPPELSLAAI & WORTELSLAAI. 

Bestel & betaal vroegtydig om teleurstelling te voorkom.  

ETE SAL SATERDAG 1 OKTOBER ’22 OM 13H00 GEREED WEES!  

Vir navrae kontak Adrie Du Toit 072 615 3145 

 

STRAND  DIENSSENTRUM ACVV 

Marcel Venter LIVE 

Datum: 30 September 

Plek:  30 De Villiersstraat Strand 

Tyd: 19:00 

Vir Navrae kontak Adrie du Toit 0726153145 

 

 

 

http://www.nghelder.co.za/
http://www.quicket.co.za/

